ԱՄՓՈՓԱԹԵՐԹ
«ՀԱՐԿԱՅԻՆ ՏԱՐՎԱ ԸՆԹԱՑՔՈՒՄ ՖԻԶԻԿԱԿԱՆ ԱՆՁԱՆՑ ՍՈՑԻԱԼԱԿԱՆ ԾԱԽՍԵՐԻ ԳՈՒՄԱՐՆԵՐԸ՝ ՀԱՇՎԱՐԿՎԱԾ ԵՎ (ԿԱՄ) ՎՃԱՐՎԱԾ (ԱՅԴ ԹՎՈՒՄ՝ ՀԱՐԿԱՅԻՆ ԳՈՐԾԱԿԱԼԻ ԿՈՂՄԻՑ) ԵԿԱՄՏԱՅԻՆ ՀԱՐԿԻ ԳՈՒՄԱՐՆԵՐԻՑ ՓՈԽՀԱՏՈՒՑՄԱՆ (ՎԵՐԱԴԱՐՁՄԱՆ) ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	ՀՀ ֆինանսների նախարարություն
	08.05.2023 թ.

	
	N 01/2-3/8961-2023

	«Ֆիզիկական անձանց սոցիալական ծախսերի գումարները՝ հաշվարկված և (կամ) վճարված եկամտային հարկի գումարներից փոխհատուցման (վերադարձման) կարգը սահմանելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
	
	

	1. Նախագծի 1-ին կետով սահմանվող հավելվածի (այսուհետ՝ Հավելված)՝
· 3-րդ կետի համաձայն՝ հաշվետու ժամանակաշրջանի համար հաշվարկված և (կամ) վճարված (այդ թվում՝ հարկային գործակալի կողմից) եկամտային հարկի գումարներից փոխհատուցվում (վերադարձվում) են ֆիզիկական անձի կողմից իր և իր ընտանիքի անդամների համար Օրենսգրքի 55-րդ հոդվածի 2-րդ մասի 1-4-րդ կետերով սահմանված հաշվարկային փաստաթղթերով հիմնավորված սոցիալական ծախսերի գումարները՝ Կառավարության սահմանած չափերով, սակայն ոչ ավելի, քան հաշվետու ժամանակաշրջանի համար հաշվարկված և (կամ) վճարված (այդ թվում՝ հարկային գործակալի կողմից) եկամտային հարկի գումարների և Օրենսգրքի 159-րդ հոդվածով սահմանված դեպքերում հաշվարկված և վճարված եկամտային հարկի փոխհատուցված (վերադարձված) գումարների դրական տարբերությունը,
· 4-րդ կետով առաջարկվում է սահմանել, որ սոցիալական ծախսերի փոխհատուցման (վերադարձման) գումարների որոշման նպատակով, հաշվարկված և (կամ) վճարված (այդ թվում՝ հարկային գործակալի կողմից) եկամտային հարկի գումարներից նվազեցվում են ՀՀ հարկային օրենսգրքի (այսուհետ՝ Օրենսգիրք) 159-րդ 4-րդ մասով, 160-րդ և 160.1-րդ հոդվածներով սահմանված կարգով վերադարձված եկամտային հարկի գումարները:
Այս առումով, առաջարկում ենք հստակեցնել, որ խոսքը եկամտային հարկի հայտարարագիր ներկայացնելու հաշվետու տարվա մասով Օրենսգրքի 159-րդ հոդվածի 4-րդ մասով, 160-րդ և 160.1-րդ հոդվածներով սահմանված կարգով վերադարձված եկամտային հարկի գումարների մասին է:
	
	Ընդունվել է։
Նախագծի 1-ին կետով սահմանվող հավելվածի (կարգի) 3-րդ կետում կատարվել է լրացում, որի համաձայն՝ հաշվետու ժամանակաշրջանի համար հաշվարկված և (կամ) վճարված (այդ թվում՝ հարկային գործակալի կողմից) եկամտային հարկի գումարներից փոխհատուցվում (վերադարձվում) են ֆիզիկական անձի կողմից իր և իր ընտանիքի անդամների համար Օրենսգրքի 55-րդ հոդվածի 2-րդ մասի 1-4-րդ կետերով սահմանված հաշվարկային փաստաթղթերով հիմնավորված սոցիալական ծախսերի գումարները՝ Կառավարության սահմանած չափերով, սակայն ոչ ավելի, քան հաշվետու ժամանակաշրջանի համար հաշվարկված և (կամ) վճարված (այդ թվում՝ հարկային գործակալի կողմից) եկամտային հարկի գումարների և նույն հաշվետու ժամանակաշրջանի մասով Օրենսգրքի 159-րդ հոդվածով սահմանված դեպքերում հաշվարկված և վճարված եկամտային հարկի փոխհատուցված (վերադարձված) գումարների դրական տարբերությունը: 
 

	2. Առաջարկում ենք նախագծով կարգավորել նաև սոցիալական ծախսերը փոխհատուցելուց հետո որևէ հաշվետու տարվա կամ այդ հաշվետու տարվա մեջ ներառված հաշվետու ժամանակաշրջանների մասով եկամտային հարկի պարտավորությունների փոփոխության (մասնավորապես, ճշտված հարկային հաշվարկներ ներկայացնելու արդյունքում) դեպքերում փոխհատուցված գումարների վերահաշվարկման հետ կապված հարաբերությունները:
	
	Ընդունվել է ի գիտություն։
Սոցիալական ծախսերը փոխհատուցելուց հետո որևէ հաշվետու տարվա կամ այդ հաշվետու տարվա մեջ ներառված հաշվետու ժամանակաշրջանների մասով եկամտային հարկի պարտավորությունների փոփոխության (օրինակ, ճշտված հարկային հաշվարկներ ներկայացնելու արդյունքում) դեպքերում փոխհատուցված գումարների վերահաշվարկման հետ կապված հարաբերությունները, այսինքն՝ ֆիզիկական անձի կողմից բյուջեի հանդեպ պարտավորությունների առաջացման կամ ֆիզիկական անձին լրացուցիչ վերադարձման ենթակա եկամտային հարկի առաջացման հետ կապված հարաբերությունները կարգավորվում են ՀՀ հարկային օրենսգրքի շրջանակներում։

	Առաջարկում ենք Նախագծով կարգավորել նաև հայտարարատու և հաշվետու հարկային տարվա համար եկամտային հարկի տարեկան հաշվարկ (հայտարարագիր) ներկայացրած ֆիզիկական անձի մահվան դեպքում սոցիալական ծախսերի փոխհատուցման հետ կապված հարաբերությունները:
	
	Ընդունվել է ի գիտություն։
Հայտարարատու և հաշվետու հարկային տարվա համար եկամտային հարկի տարեկան հաշվարկ (հայտարարագիր) ներկայացրած ֆիզիկական անձի մահվան դեպքում սոցիալական ծախսերի փոխհատուցման հետ կապված հարաբերությունները կարգավորվում են ՀՀ հարկային օրենսգրքի  (Հարկային պարտավորությունների կատարումը և հարկերի վերադարձը ֆիզիկական անձի մահվան կամ ֆիզիկական անձին դատարանի վճռով մահացած ճանաչելու դեպքում) շրջանակներում։ 

	ՀՀ արդարադատության նախարարություն
	31.05.2023 թ.

	
	N //27421-2023

